Nafarroako Zirkuituaren inaugurazioan motor jardunaldi handi bat egingo dute 
 Zirkuitua ekainaren 19an, larunbatean, irekiko dute eta doako hainbat ikuskizun, erakustaldi eta jarduera egingo dituzte, jende guztiarentzat, bederatzi orduan  
2010eko ekainak 14, astelehena.
Nafarroako Zirkuitua ekainaren 19an, larunbatean, inauguratuko dute ofizialki. Egun horretarako ikuskizun dinamiko eta erakargarriak antolatu dituzte, jendeari ezagutzera emateko zer lehiaketa eta jarduera egingo dituzten Nafarroako Zirkuituan. Guztiontzako motor jardunaldi handia izango da, egun guztirako ikuskizunak eta erakustaldiak antolatu baitituzte. Sarrera doakoa izango da, zirkuitu osoan, ikuskizun guztietarako. Hori eman dute aditzera, prentsaurrekoan, Nafarroako Zirkuituko zuzendariak, Michel Ligonnetek; Nafarroako Motoziklismo Federazioko presidenteak, Jose Antonio Arriadak; eta Nafarroako Automobilismo Federazioko presidenteordeak, Pablo Zugastik. Hiruen artean, gainera, inaugurazioko egitarauaren berri eman dute. Antolatzaileek espero dute aipatu bederatzi orduetan 15.000 bisitari baino gehiago jasotzea.

          Jardunaldia goizeko 9.00etan hasiko da. Egitaraua bost zonatan banatu dute: pista nagusia, Pit Lane, Paddock, karting pista eta pista irristakorra. 

Egitaraua, zonaka 
Saioa goizeko 9.00etan hasi eta 18.00ak pasata amaituko da. Bederatzi ordu horietan hainbat erakustaldi eta jarduera izango ditugu ikusgai, aldi berean, zirkuituko zona guztietan.
Jarduera eremuak hauek dira:
A. PISTA NAGUSIA
· Jendea bizikletan eta patinetan ibiltzeko irekita egongo da. 

· Pitwalk.
· Bueltak autobusez eta Polo GTI kotxeaz.
· Seat 600, kotxe klasiko eta minien desfilea.
· 575 motok buelta emango dute.
· Aireko ikuskizuna. 

· Porsche desfilea.
· Parrilla prestatzea, zinta moztea eta Inmotec taldearen MotoGP irteera. 

· GT pilotukide bueltak.
· Hiru lagunentzako lekua duen 1 formulako automobilaren buelta azkarrak.
· Ferrari desfilea.
· Aireko ikuskizuna. 

· Nafarroako Motoziklismo eta Automobilismo Federazioen erakustaldiak. 

· Hiru lagunentzako lekua duen 1 formulako automobilaren buelta azkarrak.
· Porsche libreak. 

· Aireko ikuskizuna. 

· GT pilotukide bueltak. 

· Hiru lagunentzako lekua duen 1 formulako automobilaren buelta azkarrak. 

· Porsche erregulartasun lasterketak.
· Pitlane eta boxetan: Inmotec ingeniaritza, Espainiako GT Txapelketa, Formula Superleague, Nafarroako Motoziklismo Federazioa, Nafarroako Automobilismo Federazioa, MitJets&Legend Cars.
B. KARTING PISTA 

Lau erakustaldi egingo dituzte: moto txikiak, supermotard, karting eta drifting show.
C. PISTA IRRISTAKORRA 

RACVN erakundearekin sinatutako lan hitzarmenari esker, 45 lagunek seguru gidatzeko ikastaroak egingo dituzte pista irristakorrean; horretarako, zozketa egingo da tonbolan. Antolatu dituzten jarduera hezitzaileetako bat da; izan ere, partaideek baldintza txarretan egoki gidatzeko metodoak eta sistemak ikasiko dituzte. 

D. PADDOCK 

Paddock eremuan ibilgailu erakusketak eta haurrentzako jarduerak egingo dituzte. Ikusgarri egongo dira porscheak, ferrariak, automobil klasikoak, 575 moto eta Ford Escord, 600 eta sanfermini modeloko automobilak. Horrez gain haurrentzako kartak, puzgarriak eta bizikletentzako aparkalekuak egongo dira. 

Gainera, Nafarroako Zirkuituko bi denda ofizial jarriko dituzte eta jendeak aukera egingo du tonbolan parte hartzeko, zirkuituko klubei buruzko informazioa eskatzeko eta merchandising ofiziala erosteko. 

Paddock zentroan eta boxen eraikinean taberna, ogitarteko denda eta komunak ere egongo dira. 

Jende guztiarentzako jarduerak
Jarduera nagusia Nafarroako Zirkuituko tonbola izango da, 450 sari banatuko baitituzte. Tonbolan parte hartzeko bi gune ofizial egongo dira: Kontrol dorrearen ondoan Race Office delako boxaren pareko karpa eta Paddock zentroan egongo den beste karpa bat.
Sariak honela zozketatuko dituzte: partaideek txartel bana aterako dute kutxatik eta saririk badaukan ala ez ikusiko dute. Sariren bat tokatuz gero, zirkuituko langileek azalduko diote zer egin behar duen. 

Sari hauek banatuko dituzte: hiru lagunentzako lekua daukan 1 formulako automobilean pilotukide izatea, automobil handi batean pilotukide izatea, porsche automobil batean pilotukide izatea, seguru gidatzeko ikastaroak, kart pistan gidatzea, Fan Klubeko urte beteko harpidetza eta inaugurazioko kamisetak.

Beste ekitaldi garrantzitsuenetako bat izango da El Corte Ingles Saria lehiaketa birtuala. Apirilean hasi eta lau asteburutan lehiaketa birtualak egin dituzte, lau leku hauetan jarritako simulagailuen bitartez: Nafarroako azoka barrutian apirilaren 21ean egin zen Motoring azokan, Los Arcosen, Tuteran eta Iruñeko Corte Inglesen, joan den asteburuan. Antolatzaileek partaideek egindako denborak bildu dituzte eta hamar onenek jokatuko dute finala zirkuituaren inaugurazioan. Irabazleak automobil handi bat gidatu ahal izango du zirkuituan eta urtebeteko doako harpidetza izango du Pilotuen Klubean. Sailkapenean bigarren eta hirugarren geratzen direnek urtebeteko doako harpidetza izango dute Pilotuen Klubean eta Fan Klubean.
